	ԱՄՓՈՓԱԹԵՐԹ

«Ազատ տնտեսական գոտու կազմակերպչի ընտրության ու չափանիշների սահմանման, ազատ տնտեսական գոտում շահագործողների թույլտվության տրամադրման և դադարեցման, ինչպես նաև շահագործողի կողմից ներկայացրած գործարար ծրագրին ներկայացվող պահանջներն ու գնահատման և ազատ տնտեսական գոտու սահմանագծին ներկայացվող տեխնիկական պահանջների կարգը հաստատելու և 2002 թվականի հունիսի 22-ի թիվ 844 «Հայաստանի Հանրապետության մաքսային օրենսգրքով սահմանված լիցենզավորման ենթակա գործունեության որոշ տեսակների լիցենզավորման կարգերը հաստատելու մասին» Հայաստանի Հարապետության կառավարության որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	1
	ՀՀ ԿԱ պետական եկամուտների կոմիտե, 2011-08-22, 01/3-2/5919-11
	Առարկություններ չկան
	

	2
	ՀՀ Ֆինանսների նախարարություն,
2011-08-23, 1/6.2-2/83458-11
	Հավելված 1-ով հաստատվող կարգի 4-րդ կետի 2-րդ ենթակետով նախատեսվում է դրույթ, համաձայն որի Հա​յաս​տա​նի Հանրապետության կառավարության նախաձեռնությամբ ստեղծված ազատ տնտեսական գոտու կազմակերպիչը ընտրվում է հայտի գնահատման արդյունքում` կիրառելով կարգի 4-րդ գլխում նշված գնահատման չափանիշները:

Վերոնշյալ չափանիշներով գնահատման համար առաջարկվում է ստեղ​ծել մշտական գործող միջգերատեսչական հանձնաժողով, որը վերաբերվելու է միայն մաս​նա​վոր կազմակերպության ազատ տնտեսական գոտի ստեղծելու համար ներկայացված հայտի գնահատմանը: Այս պարագայում, անհասկանալի է, թե Հայաստանի Հանրապետության կա​ռավարության նախաձեռնությամբ ստեղծված ազատ տնտեսական գոտու կազմակերպչի ընտրությունը ինչ ընթացակարգով է իրականացվելու:


	Չի ընդունվել, քանի որ հավելված 1-ով հաստատվող կարգի 4-րդ կետի 1-ին ենթակետով հստակ նշված է Կազմակերպչի ընտրության ընթացակարգը, այն է Կազմակերպչի ընտրությունը իրականացվում է «Գնումների մասին» ՀՀ օրենքով սահմանված կարգով` կիրառելով գնման մրցակցային երկխոսության ձևը:



	
	
	Հարկ ենք համարում նշել, որ “Ազատ տնտեսական գոտիների մասին” Հայաստանի Հան​րապետության օրենքում “մասնավոր նախաձեռնությամբ ազատ տնտե​սական գոտու ստեղծ​ման” մոտեցում ամրագրված չէ, նախատեսված է միայն “կա​ռա​վա​րու​թյան ստեղծած (հիմ​նա​դրած) կամ կառավարության որոշմամբ ընտրված” ազատ տնտեսական գոտու կազմակերպչի սահմանումը: Նշվածով պայմանավորված, առաջարկում ենք ներկայացված մոտեցումները հա​մապատասխանեցնել վերոնշյալ օրենքի դրույթներին:

	Չի ընդունվել, քանի որ «ազատ տնտեսական գոտիների մասին» ՀՀ օրենքի 5-րդ հոդվածի 1-ին կետով նախատեսված է, որ ազատ տնտեսական գոտին ստեղծվում է ՀՀ կառավարության որոշմամբ, որը ենթադրում է, որ մոտեցումները պետք է սահմանվեն համապատասխան ՀՀ կառավարության որոշմամբ, որն էլ մշակվել է սույն կարգում:



	
	
	Նախագծի հավելված 1-ի 4-րդ` “Հայտի գնահատման չափանիշները” գլխում առա​ջար​կում ենք հստակ սահմանել գնահատման համակարգը

	Չի ընդունվել, քանի որ հայտի գնահատման չափանիշներ բաժնում չի կարող ներկայացված լինել գնահատման համակարգը, իսկ գնահատման համակարգը իրականացվելու է «Գնումների ամսին» ՀՀ օրենքով, որը ներկայացված է սույն կարգի 4-րդ կետի 1-ին ենթակետով:



	
	
	Նախագծի հավելված 1-ի 10-րդ կետի 7-րդ ենթակետում առաջարկում ենք պարզ​որոշ ներկայացնել “Կազմակերպչի և պետության միջև ռիսկերի բաշխումը” հասկա​ցու​թյունը

	Ընդունվել է: Կատարվել է համապատասխան փոփոխություն:


	
	
	Հավելված 2-ով հաստատվող կարգի 3-րդ կետում առաջարկում ենք “անհատ ձեռնարկատերը” բառերից հե​տո լրացնել “կամ մասնաճյուղը” բառերը` “Ազատ տնտեսական գոտիների մասին” Հա​յաս​տա​նի Հանրապետության օրենքի դրույթներին համապատասխանեցնելու նպատակով

	Չի ընդունվել:



	
	
	Հավելված 2-ով հաստատվող կարգում առաջարկում ենք ներառել նաեւ համապատասխան թույլտվությունը մերժելու հիմքերը

	Չի ընդունվել, քանի որ հավելված 2-ով հաստատվող կարգի 2-րդ գլխում հստակ ներկայացված է թույլտվության տրամադրման և մերժման պայմաները:



	
	
	Հավելված 2-ով հաստատվող կարգի 15-րդ կետում նախատեսվում է դրույթ, համաձայն որի շահագործողի թույ​լ​տվու​թյունը դադարեցվում է օրենքի պահանջների խախտման կամ չկատարման դեպքում: Առա​ջար​կում ենք հստակեցնել օրենքի խախտման կամ չկատարման դեպքերը, միաժամանակ, նպա​տակահարմար ենք համարում նշված հիմքերով ոչ թե դադարեցնել շահագործողի թույ​լ​տվու​թյունը, այլ առաջարկել վերացնել այդ հիմքերը

	Չի ընդունվել, քանի որ «Ազատ տնտեսական գոտիների մասին» ՀՀ օրենքի 10-րդ և 11-րդ հոդվածներում հստակ նշված են շահագործողին ներկայացվող պահանջները: Կարգի 3-րդ գլխի 15-րդ կետում միայն նշված են դադարեցման հիմքերը, որը չի ենթադրում, որ շահագործողի թույլտվությունը պարտադիր ենթակա է դադարեցման:



	
	
	Հավելված 2-ով հաստատվող եւս առաջարկում ենք հստակ սահմանել  գնահատման համակարգը

	Ընդունվել է: Կատարվել է համապատասխան փոփոխություն:

	ՀՀ արդարադատության նախարարություն

2011-09-06, 01/5582-11
	Որոշման նախագծում անհրաժեշտ է նշել իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջները։  


	Ընդունվել է, կատարվել է համապատասխան փոփոխություն:

	
	
	Նախագծի նախաբանում «մասերը» բառից հետո անհրաժեշտ է լրացնել «և 6-րդ հոդվածի 1-ին մասի 2-րդ կետը» բառերը` նկատի ունենալով, որ նախագծի 1-ին կետի 3-րդ ենթակետով սահմանվող կարգն ընդունվում է համաձայն «Ազատ տնտեսական գոտիների մասին» ՀՀ օրենքի 6-րդ հոդվածի 1-ին մասի 2-րդ կետի պահանջի:
	Ընդունվել է, Նախագծի նախաբանում «մասերը» բառից հետո լրացվել է «և 6-րդ հոդվածի 1-ին մասի 2-րդ կետը» բառերը:

	
	
	Նախագծի 3-րդ կետում նշված թույլտվության վկայականի ձևի համար սահմանված եռամսյա ժամկետը առաջարկում ենք վերանայել և սահմանել մեկ ամսյա ժամկետ` հաշվի առնելով հարցի հրատապությունը:
	Չի ընդունվել, քանի որ իրավական ակտերի մշակման գործընթացը դեռևս չի ավարտվել. դեռևս երկու իրավական ակտ պետք է մշակվի, որոնց վերջնաժամկետը նոյեմբերի 1-ն է, ուստի  կարելի է սահմանել եռամսյա ժամկետ:

	
	
	Որոշման նախագծի 4-րդ կետում նախատեսվում է ուժը կորցրած ճանաչել ՀՀ կառավարության 2002 թվականի հունիսի 22-ի թիվ 844 որոշման 1-ին կետի «է» և «ժ» ենթակետերը: Այդ առումով հայտնում ենք, որ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին` համաձայն «Իրավական ակտերի մասին» ՀՀ օրենքի 40-րդ հոդվածի պահանջի:
	Ընդունվել է, վերնագիրը շարադրվել է հետևյալ նոր խմբագրությամբ` ««Ազատ տնտեսական գոտու կազմակերպչի ընտրության ու չափանիշների սահմանման, ազատ տնտեսական գոտում շահագործողների թույլտվության տրամադրման և դադարեցման, ինչպես նաև շահագործողի կողմից ներկայացրած գործարար ծրագրին ներկայացվող պահանջներն ու գնահատման և ազատ տնտեսական գոտու սահմանագծին ներկայացվող տեխնիկական պահանջների կարգը հաստատելու և 2002 թվականի հունիսի 22-ի թիվ 844 «Հայաստանի Հանրապետության մաքսային օրենսգրքով սահմանված լիցենզավորման ենթակա գործունեության որոշ տեսակների լիցենզավորման կարգերը հաստատելու մասին» Հայաստանի Հարապետության կառավարության որոշման 1-ին կետի «է» և «ժ» ենթակետերը ուժը կորցրած ճանաչելու մասին»

	
	
	Նախագծի 5-րդ կետում «պաշտոնական հրապարակմանը հաջորդող օրվանից» բառերն անհրաժեշտ է փոխարինել «պաշտոնական հրապարակման օրվան հաջորդող տասներորդ օրը» բառերով` համաձայն «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջի:
	Ընդունվել է, կատարվել է համապատասխան փոփոխություն:

	
	
	Որոշման նախագծի 1-ին կետի 1-ին ենթակետով հաստատված հավելված 1-ի /այսուհետ` հավելված 1/ 5-րդ կետով նախատեսվում են դրույթներ, որոնց համաձայն ստեղծվում է մասնավոր նախաձեռնությամբ ազատ տնտեսական գոտի: Վերոնշյալ դրույթները չեն բխում «Ազատ տնտեսական գոտիների մասին» ՀՀ օրենքի 3-րդ հոդվածի պահանջներից, որոնց համաձայն խոսքը գնում է բացառապես ազատ տնտեսական գոտու կազմակերպման նպատակով ՀՀ կառավարության կողմից ստեղծված կամ ՀՀ  կառավարության որոշմամբ ընտրված իրավաբանական անձի մասին: Այդ առումով հավելված 1-ով սահմանված կարգն անհրաժեշտ է խմբագրել և համապատասխանեցնել օրենքի հիշյալ հոդվածի պահանջներին:
	Ընդունվել է: Որոշման նախագծի 1-ին կետի 1-ին ենթակետով հաստատված հավելված 1-ում ավելացվել է նոր կետ հետևյալ խմբագրությամբ` «Ազատ տնտեսական գոտու կազմակերպման նպատակով Հայաստանի Հանրապետության կառավարության որոշմամբ իրավաբանական անձը որպես Կազմակերպիչ կարող է ընտրվել հետևյալ երկու դեպքերում ստեղծվող ազատ տնտեսական գոտիների համար.

1) Հայաստանի Հանրապետության կառավարության նախաձեռնությամբ,

2) Մասնավոր նախաձեռնությամբ:»



	
	
	Որոշման նախագծի 1-ին կետի 2-րդ ենթակետով հաստատված հավելված 2-ի /այսուհետ` հավելված 2/ 8-րդ կետում նախատեսվում են դրույթներ, համաձայն որոնց ՀՀ կառավարությունը կայացնում է համապատասխան որոշում` ազատ տնտեսական գոտում շահագործողների թույլտվություն տրամադրելու կամ մերժելու վերաբերյալ: Հավելված 2-ում անհրաժեշտ է նախատեսել նաև թույլտվությունը մերժելու հիմքերը:


	Ընդունվել է մասնակի. Որոշման նախագծի 1-ին կետի 2-րդ ենթակետով հաստատված հավելված 2-ի 8-րդ կետը շարադրվել է հետևյալ խմբագրությամբ` «Հայաստանի Հանրապետության կառավարությունը 21 օրյա ժամկետում կայացնում է թույլտվություն տրամադրելու կամ մերժելու վերաբերյալ համապատասխան որոշում: Հայտը մերժելու հիմք է հանդիսանում հայտի` սույն կարգով սահմանված գործարար ծրագրին ներկայացվող պահանջներին անհամապատասխանությունը»

	
	
	Որոշման նախագծի 2-րդ հավելվածի 4-րդ գլխի վերնագրում «չափանիշները» բառն անհրաժեշտ է փոխարինել «պահանջները և գնահատման կարգը» բառերով` համապատասխանեցնելով որոշման նախագծի 1-ին կետի 2-րդ ենթակետով հաստատված կարգի վերնագրին:


	Ընդունվել է մասնակի. Որաշման նախագծի 2-րդ հավելվածի 4-րդ գլխի վերնագիրը շարադրվել է հետևյալ խմբագրությամբ «Գործարար ծրագրին ներկայացվող պահանջները և գնահատման չափանիշները», իսկ վերոնշյալ գլխի տեքստը խմբագրվել է` ավելացնելով նոր 19-րդ կետ «Սույն կարգի 18-րդ կետով սահմանվող գնահատման չափանիշները հանդիսանում են նաև գործարար ծրագրին ներկայացվող պահանջներ»

	
	
	Որոշման նախագծի 2-րդ հավելվածի դիմումի ձևի 2-րդ կետում «Իրավաբանական հասցե» բառերն անհրաժեշտ է փոխարինել «Գտնվելու վայրը» բառերով` համաձայն ՀՀ քաղաքացիական օրենսգրքի 59-րդ հոդվածի պահանջի:


	Ընդունվել է, կատարվել է համապատասխան փոփոխություն (4-րդ և 5-րդ կետերը միացվել են):

	
	
	Որոշման նախագծի 1-ին կետի 3-րդ ենթակետով հաստատված 3-րդ հավելված 4-րդ և 5-րդ կետերն առաջարկում ենք միացնել` նկատի ունենալով, որ վերոնշյալ կետերի դրույթները վերաբերում են ազատ տնտեսական գոտու պարսպի կառուցմանը:
	Ընդունվել է, կատարվել է համապատասխան փոփոխություն:

	
	
	3-րդ հավելվածի 6-րդ և 12-րդ կետերի ենթակետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
	Ընդունվել է, կատարվել է համապատասխան փոփոխություն:


